
ABSTRAK 

Kajian ini telah dijalankan di Makmal Teknologi Biji Benih Fakulti Pertanian Lestari di 
Universiti Pertanian Lestari, latitud 5 °N and longitud 118° 02' E dari bulan Julai 2016 
hingga September 2016 untuk mengkaji potensi penggunaan air masin (priming halo) 
terhadap percambahan biji benih padi varieti TR8. Terdapat dua faktor yang digunakan 
dalam kajian ini iaitu kadar kepekatan air masin yang berberbeza dan tempoh rendaman 
yang berbeza. Biji benih padi telah direndam dalam larutan air masin dengan kadar 
kepekatan O dsm-1

, 4 dsm-1 dan 8 dsm-1• Tempoh rendaman biji benih yang digunakan 
dalam kajian ini ialah O jam (tanpa rendaman), 8 jam, 16 jam dan 24 jam. Sebanyak 36 
bekas percambahan digunakan dalam kajian ini. Data yang dikumpul telah dianalisis 
dengan menggunakan 3x4 faktorial Reka Bentuk Rawak Lengkap (CRD) untuk 
mengenalpasti perbezaan bererti antara rawatan. Berdasarkan kajian sebelum ini, 
priming halo menunjukkan kesan positif keatas percambahan biji benih. Oleh itu, kajian 
ini dijalankan bagi mengenalpasti kesan larutan air masin dan tempoh rendaman keatas 
percambahan biji benih padi. Proses pra-percambahan telah dilakukan sebelum kajian 
ini bermula bagi memastikan hasil kajian dapat mencatatkan kesan positif terhadap 
peratus percambahan. Keputusan pra percambahan menunjukkan biji benih padi varieti 
TR8 yang digunakan mempunyai kualiti biji benih yang rendah kerana peratus 
percambahan hanya mencapai 60% sahaja. Antara parameter yang diukur semasa 
kajian ini dijalankan ialah peratus percambahan (%),indeks kebernasan biji benih, 
panjang pucuk (sm), panjang akar (sm), berat segar dan kering pucuk (g), berat segar 
dan kering akar (g), peratus anak benih normal dan tidak normal (%). Berdasarkan hasil 
yang didapati melalui kajian ini, kadar kepekatan air masin menunjukkan perbezaan 
bererti terhadap indeks kebernasan dan purata panjang pucuk serta akar. Manakala, 
tempoh rendaman pula menunjukkan perbezaan bererti terhadap panjang pucuk anak 
benih, berat segar pucuk, berat segar dan kering akar. Rawatan interaksi pula 
menunjukkan perbezaan bererti terhadap purata panjang pucuk dan akar anak benih 
serta berat kering akar. Setiap gabungan rawatan turut memberikan kesan kepada 
setiap parameter seperti D3T2 (8 dsm-1 +8 j), memberikan peratus percambahan yang 
tertinggi iaitu 87.33%. Ini menunjukkan rawatan priming mampu meningkatkan kualiti 
biji benih yang rendah dengan peningkatan peratus percambahan sebanyak 27%. 

Rawatan D3T2 (8 dSm-1 + 8j) menunjukkan indeks kebernasan yang tinggi dengan nilai 
bacaan 12.36. Seterusnya, bagi parameter panjang pucuk anak benih D3T1 (8 dsm-1 + 
o j) menunjukkan ukuran panjang pucuk yang tinggi iaitu 8.28 sm pada hari ke-14.
Gabungan rawatan D3T3 (8 dsm-1 + 16 j) dan D3T4 (8 dsm-1 + 24 j) menunjukkan
ukuran panjang akar yang sama tinggi iaitu 6.33 sm. Bagi parameter berat segar pucuk, 
gabungan rawatan D1 Tl (0 dSm-1 + 0 j) menunjukkan berat segar yang tinggi iaitu 
0.267g. Manakala bacaan berat kering pucuk yang tinggi pula ialah pada rawatan D1T1 
memberikan berat kering pucuk yang tertinggi iaitu 0.054 g. D1T1 (O dsm-1 + o j) juga 
menunjukkan nilai yang tinggi bagi parameter berat segar akar iaitu 0.283 g. D2T1 ( 4 
dSm-1 + o j) menunjukkan berat kering akar yang tertinggi iaitu 0.036 g. Oleh yang 

demikian, rawatan yang terbaik yang dicadangkan kepada petani ialah D3T2 (8 dsm-1 + 
8 j) kerana rawatan tersebut menunjukkan keputusan peratus percambahan yang 
terbaik. cadangan yang kedua ialah rawatan D3T4 (8 dsm-1 + 24 j) yang mencatatkan 
keputusan kedua yang terbaik bagi parameter indeks kebernasan biji benih bebanding 
rawatan D3T3 (8 dsm-1 + 16 j). 

EFFECT OF HALO PRIMING ON GERMINATION RA TE OF PADDY SEED TRB 

VARIETY 

ABSTRACT 

A study was conducted in the Seed Technology Laboratory of Faculty of Sustainable 
Agriculture in Universiti Malaysia Sabah, located at latitude 5 °N and longitude 11EP 02' 
E from July 2016 to September 2016. The experiment was carried out to study about 
the potential of salt solution (priming halo) on germination of paddy seed TR8 variety. 
Two factors were used in the experiment which were different concentration of salt 
solution and soaking period. The seeds were soaked in O dsm-1, 4 dsm-1 and 8 dsm-1 

concentration of salt solution. The soaking period used were Oh (without soaking), 8 h, 
16 h and 24 h. There were 36 germination boxes used in this experiment The data 
were collected and analyzed by using 3x4 factorial Completely Randomized Design 

(CRD) to determine the significant differences between treatments. Based on the 
previous study, halo priming showed a positive effect on seed germination. This study 
was done to evaluate the effects of different concentrations of salt solution and soaking 
periods on germination of TR8 variety. A pre-germination test was conducted to ensure 
the results revealed that effects salt solution concentration on germination of paddy 
seed. The result of the pre-germination test showed that the paddy seed TR8 variety 
used were lower in seed quality which was only 60% of germination percentage. The 
parameters examined in this study were germination percentage {%), seed vigor index, 
shoot length (cm), root length (cm), fresh and dried weight of shoot (g), fresh and dried 
weight of root (g), and percentage of normal and abnormal seedling(%). The result 
revealed that salt solution has a significant effect on seed vigor index and the length of 
shoot and root of seedlings. The soaking period showed a significant effect on length of 
shoot, shoot fresh weight, and fresh and dried weight of roots. The interaction of both 
factors also showed a significant effect on the length of shoot , length of roots and root 
dried weight Each combination treatments also give effect on each parameters such as 
D3T2 (8 dsm-1 + 8 h) produces the highest germination percentage of 87.33%. The 
result showed that priming treatment can improved the low quality of seed with 
increment of 27% in germination percentage. Treatment D3T2 (8 dsm-1 + 8 h) showed 
the highest seed vigor index of 12.36. For the shoot length parameter, D3T1 (8 dSm-1 + 
oh) recorded the longest shoot length of 8.28 cm which obtained on the 14 DAS. 
Treatment D3T3 (8 dSm -1 +16 h) and D3T4 (8 dsm-1 +24 h) produced the same root 
length of 6.33cm. The heaviest fresh and dried weight of shoot was recorded by DJ Tl 

(0 dSm-1 +0 h) which was 0.267 g and 0.054 g respectively. D1T1 (0 dsm-1+0 h) also 
recorded the heaviest weight of fresh root (0.283 g), while for dried weight of roots, the 
heaviest weight was recorded by D2T1 (4 dsm-1+0 h) with 0.036 g. Thus, treatment 
D3T2 (8 dSm-1 +8 h) is the best treatment to be recommended to farmers because it 
has the highest germination percentage. The second recommendation is treatment 
D3T4 (8 dSm-1 +24 h) which recorded the best result in seed vigor index as compared to 
treatment D3T3 (8 dsm-1 + 16 h). 

Formula 

2.1 C6H1206 + 602 mmmmm* 6CO2 + 6H20 

3.1 Peratusan percambahan= 
jumlah biji benih bercambahx100 
jumlah bilangan biji ni 

3.2 Indeks kecergasan benih 

SVI= pajang anak benih (sm) x peratus percambahan 
100 

3.3 Peratus anak benih normal 

Bilangan anak benih yang normal % anak benih normal = Jumlah anak benih x100 

3.4 Peratus anak benih tidak normal 

Bilangan anak benih yang tidak normal 
anak benih tidak normal = Jumlah anak benih x 100 

Muka surat 

BAB 1 

PENGENALAN 

i. i Latar belakang 

Padi (Oryza sativa L. ) adalah tanaman bijirin yang terpenting kerana ia merupakan 

makanan ruji bagi berjuta orang di seluruh dunia. Ia juga merupakan aktiviti pertanian 

yang terpenting bagi memastikan bekalan beras mencukupi kerana hampir 30 juta orang 

menggunakan beras sebagai satu makanan harian. Permintaan beras di Asia adalah 
sangat tinggi berbanding negara lain. Pada tahun 2010, penggunaan beras mencapai 
2.55 juta metrik tan dan dijangka meningkat kepada 2.91 juta tan metrik pada tahun 

2020. 

Keadaan iklim tropika di Malaysia adalah amat sesuai bagi penanaman padi. Bagi 

negeri Sabah yang berkedudukan pada garis lintang 50 dan 70 di Utara mempunyai suhu 

sekitar 23°C sehingga 32°C. Namun suhu tersebut boleh mencecah sehingga 35°C pada 
tengah hari dan 22°C pada waktu malam. Sumber tanaman padi adalah daripada biji 

benih. Menurut IRRI (2013), biji benih ialah satu benda hidup yang perlu ditanam, dituai 

dan diproses dengan cara yang betul untuk menjamin kebernasan dan produktiviti 

tanaman. Biji benih merupakan salah satu bahan tanaman asas dalam pertanian. Kualiti 

benih padi yang digunakan oleh para petani akan berkait rapat dengan hasil pulangan 

padi. Jika petani menggunakan benih padi yang berkualiti rendah, ia akan memberi hasil 

yang kurang balk (Panda, 2010). Oleh itu, biji benih merupakan faktor yang perlu diambil 

berat oleh petani untuk memaksiumkan hasil tanaman mereka. 

Para petani kini berhadapan dengan masalah air laut yang merembes masuk ke 

dalam kawasan sawah ekoran daripada ban yang rosak dan paras air laut yang 

meningkat. Hal ini merupakan salah satu faktor yang menyebabkan kualiti biji benih 

menjadi rendah (rujuk Lampiran Al, Rajah 1.2). Selain itu, biji benih yang telah 



disimpan lama di tempat penyimpanan yang tidak sesuai juga boleh menyebabkan 
kualiti biji benih menurun disebabkan oleh kadar respirasi yang berlaku. Oleh yang 
demikian, hal ini boleh menjejaskan kualiti clan kuantiti hasil padi berikutan dengan 

peratus percambahan yang semakin berkurangan. 

Para agronomi melihat bahawa kualiti biji benih adalah alat untuk mengukur 
tahap kecemerlangan pertumbuhan dan produktiviti sesuatu tanaman. Pamela (2014) 

telah melaporkan kajian dari Mohd Lassim (1980) bahawa kualiti biji benih merupakan 

satu faktor yang memberi kesan kepada hasil dan kualiti tanaman, pastura dan 
hortikultur. Maka kualiti biji benih yang tinggi amatlah diperlukan bagi meningkatkan 

produktiviti tanaman padi di Malaysia. 

Priming biji benih merupakan satu rawatan yang boleh digunapakai bagi 

meningkatkan semula kualiti biji benih. Priming biji benih pada asasnya ialah proses 

yang melibatkan rendaman biji benih dan melibatkan proses penghidratan terkawal 
kepada satu tahap yang akan membenarkan aktiviti metabolik pra percambahan 
berlaku, tetapi ia dapat menghalang daripada pertumbuhan radikal. Antara tujuan 

utama priming ialah untuk mempercepatkan percambahan berlaku, meningkatkan 

peratus percambahan anak benih normal dan meningkatkan pertumbuhan pokok 

secara keseluruhannya. Selain itu, priming juga boleh meningkatkan kebemasan serta 
keseragaman tanaman seperti padi, gandum, jagung dan lain-lain. 

Terdapat beberapa jenis rawatan priming ini iaitu priming hidro, priming halo 

clan priming osmo. Priming hidro adalah rawatan rendaman biji benih yang 

menggunakan air bagi mengaktifkan aktiviti metabolik berlaku. Manakala priming halo 

pula ialah rawatan keatas biji benih yang direndam menggunakan larutan garam. 
Seterusnya ialah priming osmo di mana biji benih tersebut akan direndam dengan 

larutan osmotik seperti polietilena glikol (PEG), iaitu satu bahan kima molekul tinggi 

yang lengai sebatian tidak akan menembusi dinding sel. 

Percambahan biji benih merupakan faktor yang paling penting dalam sesuatu 

tanaman. Keupayaan biji benih untuk hidup dalam larutan garam merupakan satu 

kaedah kepada para petani yang mempunyai masalah air laut yang telah merembes 

masuk ke dalam sawah. Mereka menganggap hal ini adalah satu masalah yang besar 

yang tiada jalan penyelesaian. Namun, tekaan mereka adalah salah kerana 
kelangsungan biji benih padi boleh diteruskan, iaitu dengan menggunakan kaedah 

priming halo. IN kerana priming halo boleh memberikan pengudaraan yang baik 

terhadap biji benih dan mudah untuk dibersihkan selepas rendaman. Selain itu, biji 
benih jagung yang direndam dalam larutan 200 ppm NaCl, KCI, clan CaCiZ menunjukkan 
lebih efektif kerana telah mencapai kadar percambahan dan berat kering serta basah 
bagi radikal dan plumul yang tinggi (Umarani dan Vigneshwari, 2010). 

1.2 Justifikasi 

Kajian ini bertujuan untuk meningkatkan peratus percambahan dan kepantasan serta 
keseragaman percambahan biji benih padi yang mempunyai kualiti yang telah rendah 

akibat daripada beberapa faktor. Hal ini kerana padi merupakan makanan yang 
terpenting bagi masyarakat Malaysia. Oleh yang demikian, kualiti biji benih padi 
haruslah pada tahap maksimum bagi menghasilkan kualiti padi yang terbaik dan 

seterusnya dapat mengelakkan kekurangan bekalan makanan berlaku. Menurut Jabatan 

Pertanian Malaysia (2010), biji benih adalah input asas di dalam pembangunan 

pertanian. Penggunaan biji benih yang berkualiti daripada varieti yang baik (superio) 

adalah penting untuk meningkatkan produktiviti tanaman selaras dengan Dasar 

Agromakanan Negara. Padi merupakan makanan yang penting bagi masyarakat 

Malaysia. 

Kebernasan biji benih boleh diukur pada keupayaan biji benih untuk bercambah 

dengan cepat dan mencapai sehingga 95% bagi mencapai kepadatan tanaman di 

sawah. Oleh itu, priming biji benih merupakan satu rawatan yang dapat meningkatkan 

semula kualiti biji benih bagi meningkatkan hasil padi negara. Priming juga merupakan 

rawatan yang telah terbukti untuk meningkatkan kualiti biji benih padi agar benih 

tersebut kembali subur dan memberikan kesan positif kepada petani. 

Menurut Jabatan Pengairan dan Saliran (JPS), masalah rembesan air masin ini 

terjadi ekoran daripada kerosakan ban yang teruk di sesetengah kawasan. Keadaan 

akan menjadi lebih teruk lagi apabila tiba musim kemarau kerana tanah sawah berada 

pada tahap kemasinan yang tinggi. Namun, ianya boleh dikurangkan apabila tiba 

musim hujan. 

Maka, percambahan biji benih dalam larutan garam merupakan satu faktor 

yang harus diambil berat untuk meningkatkan hasil padi negara. Umarani dan 
Vigneshwari (2010) menyatakan bahawa rawatan priming biji benih padi merupakan 
satu teknik yang sangat efektif bagi meningkatkan percambahan bagi penanaman padi 
dalam keadaan terkawal. Oleh itu, peningkatan hasil boleh padi boleh meningkat 

sekiranya peratus percambahan turut meningkat. 

1.2.1 Kepentingan Kajian 

Kajian ini adalah relevan dilakukan bagi meningkat kualiti biji benih terutama makanan 

ruji seperti padi. IN adalah kerana anggapan petani bahawa hasil padi akan semakin 
berkurangan dan kawasan sawah tidak boleh digunakan akibat daripada rembesan air 

masin. Namun, tanggapan mereka adalah salah kerana kajian ini telah menunjukkan 
bahawa air masin mampu untuk meningkatkan kebernasan dan percambahan biji 

benih. 

Toleransi air masin dalam tanaman adalah perkara yang sangat penting dan 

perlu diambil kira. Maka, kajian ini dijalankan supaya dapat membantu petani 

meningkatkan hasil tanaman mereka dengan menggunakan rawatan priming. Namun, 

tahap kemasinan yang berada di sawah haruslah dikurangkan terlebih dahulu sebagai 

contoh ketika musim hujan kerana ia dapat mengurangkan kadar ketoksikan berlaku. 

Rawatan priming biji benih adalah sangat penting bagi meningkatkan hasil tanaman 

dengan peningkatan aktiviti metabolik berlaku. Ia akan memudahkan biji benih tersebut 

bercambah dengan masa yang singkat dan seragam . 

1.3 Objektif 

i. Untuk menentukan kesan perbezaan kadar kepekatan air masin ke atas 

peratusan percambahan biji benih padi varieti TR8. 

2. Untuk menilai perbezaan tempoh rendaman yang boleh menyumbang kepada 

peratusan percambahan biji benih padi varieti TR8. 

1.4 Hipotesis 

Hipotesis null: 
Hol : Tiada perbezaan bererti antara perbezaan kadar kepekatan air masin ke 

atas peratusan percambahan biji benih padi varieti TR8. 

Hipotesis alternatif: 
Ha1 : Terdapat perbezaan bererti antara perbezaan kadar kepekatan air masin ke 

atas peratusan percambahan biji benih padi varieti TR8. 

Hipotesis null: 
H02 : Tiada perbezaan bererti antara perbezaan tempoh rendaman yang boleh 

menyumbang kepada peratusan percambahan biji benih padi varieti TR8. 

Hipotesis alternatif: 
Ha2 : Terdapat perbezaan bererti antara perbezaan tempoh rendaman yang boleh 

menyumbang kepada peratusan percambahan biji benih padi varieti TR8. 

BAB 2 

ULASAN PERPUSTAKAAN 

2.1 Padi 

Padi boleh dikelaskan dalam keluarga Poaceae dan tergolong dalam genus Oryza. la 

merupakan tanaman bijirin yang ketiga tertinggi pengeluarannya di dunia. Padi juga 

merupakan sejenis tanaman semiakuatik yang dalam pertumbuhannya cukup banyak 

memerlukan air. Padi boleh dibahagikan kepada 3 subspesis iaitu Indica, Japonica dan 
Javanica berdasarkan kepada ciri-ciri morfologi, fisiologi dan juga sifat-sifat adaptasi 
terhadap persekitaran. 

2.2 Struktur Biji Benih Padi 

Biji benih padi juga dikenali sebagai kariopsis. Kariopsis bermaksud buah kering yang 
bersaiz kecil dan tidak merekah, berbiji tunggal yang dibungkus oleh kulit biji yang 
bersatu dengan dinding buah. Biji benih padi mempunyai satu kotiledon yang bersaiz 

kecil dan diliputi oleh endosperm yang terletak berpasangan dengan embrio. Menurut 

Salehah (2008), embrio terdiri daripada paksi embrio dan kotiledon. Tidak semua biji 
benih tanaman mempunyai embrio yang lengkap di mana ianya mempunyai kedua-dua 

bahagian ini. Biji benih monokotiledon seperti tanaman padi merupakan biji benih yang 
tidak mempunyai kotiledon dan tidak terbentuk sepenuhnya, ia dipanggil skutelum. Paksi 

embrio terdiri daripada plumul dan radikal yang merupakan bahagian penting dalam 

pertumbuhan biji benih. Selain itu, lemma dan palea akan membentuk struktur kulit benih 

padi yang akan menyelaputi kariopsis benih pad!. Kariopsis benih padi yang telah matang 
biasanya akan dikelilingi oleh endosperm. Di dalam lapisan kulit biji benih padi terdapat 

lapisan utama yang jelas kelihatan membentuk tiga lapisan kariopsis iaitu perikap, selaput 
benih dan nukleus. Selaput benih terletak di bahagian bawah perikarp. Bersempadan 

dengan kutikal selaput benih terdapat kutikal nipis iaitu sel nukleus (Datta, 1981). 

Perikarp akan terpisah apabila benih padi dikisar. 



Embrio merupakan organ yang sangat kecil dimana ianya terletak di 
bahagian tepi kariopsis. Ianya mengandungi plumul dan radikal yang disambungkan 

oleh tangkai yang pendek yang dikenali sebagai mesokotil. Plumul dilindungi oleh 
kalioptil dan radikal pula diselaputi oleh koleoriza. Rajah 2.1 di bawah menunjukkan 
struktur biji benih yang terdiri daripada embrio, dan endosperm sebagai tisu 

penyimpanan kulit biji benih. 

Rajah 2.1 Struktur biji benih padi 

Sumber: Anonymous, 2008 

Tanaman padi merupakan tumbuhan monokotiledon. Semasa proses 

percambahan biji benih berlaku, skutelum akan melarutkan simpanan makanan di 

dalam endosprem dengan merembeskan enzim hidrolase (Salehah, 2008). 

Disamping itu, skutelum juga akan membahagikan makanan kepada bahagian 

plumul dan radikal benih. Plumul dan radikal merupakan dua bahagian penting di 

dalam biji benih yang terletak pada embrio di mana akan tumbuh daun pertama 

iaitu plumul dan radikal akan membentuk akar sebelum akar kekal terbentuk. 

Tisu penyimpanan biji benih padi merangkumi tiga bahagian iaitu 

endosperm, perisperm dan gametofit (Saadiah, 1995). Endosperm adalah bahagian 

yang menutupi kotiledon yang merupakan makanan berzat bagi ovari yang telah 

matang. Ia juga mengandungi lapisan aleuron dan endosperma yang berkanji 

(Diosado dan Pagsuberon, 1970). Lapisan aleuron adalah lapisan yang membentuk 
lapisan luar tisu endosprema. Aleuron yang mengandungi kanji ini adalah 

merupakan lapisan sel parenkima yang mempunyai lapisan dinding nipis yang 

mengandungi kandungan kanji dan protein yang tinggi (Datta, 1981). 

Kulit biji pula merupakan bahagian yang boleh melindungi bahagian embrio 

supaya ianya tidak terdedah pada persekitaran yang boleh menyebabkan kerosakan 

kualiti benih. Selain itu, ia juga dapat menghalang kemasukan mikroorganisma ke 

bahagian biji benih sekaligus menghalang percambahan berlaku pada masa yang 
tidak sesuai (Saadiah, 1995). 

2.3 Struktur Anak Benih 

Apabila biji benih telah melalui proses percambahan, kulit biji akan pecah dengan 

kemunculan radikal dari embrio. Maka, ia akan menjadi anak benih dan kitaran 

hidup telah bermula. Maka struktur anak benih juga akan terbentuk sedikit demi 

sedikit sehingga menjadi struktur anak benih yang sempurna secara berperingkat. 

(rujuk Lampiran Al, Rajah 1.3) 

2.3.1 Sistem Pengakaran 

Padi mempunyai akar serabut dan sistem pengakarannya berfungsi untuk menyerap 
dan menyimpan segala zat makanan dan air dalam tanah. Selepas itu, ia akan 
dibawa kebahagian atas tanaman dan mengukuhkan tanaman dengan memberi zat 
makanan. Selain itu, akar juga berfungsi untuk pertumbuhan kotiledon (daun 

pertama) clan mata tunas anak benih. Sistem pengakaran dan pertumbuhan anak 
benih adalah sama seperti tanaman yang lain. Pada peringkat awal, radikal akan 
tumbuh dari kulit biji dan seterusnya akar kedua. Kebanyakan tanaman bijirin 

mempunyai sistem pengakaran ̀seminal' di mana pertumbuhan yang cepat dan 

mempunyai beberapa akar utama (ISTA, 2006). 

i) Radikal 

Semasa percambahan, embrio akan menembusi kulit biji dan ia dipanggil sebagai 

radikal. Lazimnya, radikal akan berwarna putih atau lut sinar. Selain itu, radikal 
bersifat kurus, lurus dan cepat memanjang. Rambut-rambut halus radikal juga akan 
menyerap permukaan medium bagi mendapatkan zat-zat makanan (ISTA, 2006). 

ii) Akar Lateral 

Menurut ISTA (2006), pembentukan akar utama akan diikuti dengan pembentukan 

akar kedua semasa proses percambahan. Kepantasan pembentukan akar kedua 

bergantung pada keadaam tempat, genetik dan morfologi tanaman tersebut. Akar 
kedua terdiri dari akar lateral dan akar adventitus. Akar lateral ialah akar yang 
terhasil daripada akar utama atau akar selain dari akar utama. Manakala akar 

adventitus pula ialah akar yang terdiri daripada struktur selain akar seperti hipokotil. 

2.3.2 Pertumbuhan dan Kemunculan Radikal 

Epikotil bagi percambahan hipogeal akan memanjang sehingga plumul keluar 

menembusi kulit biji dan muncul diatas permukaan medium tanaman. Pada 

peringkat awal, koleoriza akan memecahkan kulit biji benih dan menolak radikal 
keluar. Kemudian ia akan diikuti oleh pemanjangan koleoptil bersama dengan 

pertumbuhan daun pertama dad dalam. Kemudian sketelum yang berdekatan 

dengan endosperm akan memberi zat makanan semasa pertumbuhan anak benih. 

Proses pengambilan air pada pertumbuhan embrio akan menyebabkan 

pemanjangan sel berlaku. Kemudian, sel biji benih tersebut akan membuat 

pembahagian sel dan akan menghasiikan anak benih. Dalam percambahan biji 

benih, akar akan muncul teriebih dahulu sebeium pucuk untuk memberi peluang 
kepada akar bersentuhan dengan medium bagi mendapatkan air dan zat makanan. 
Pertumbuhan anak benih pada peringkat awal akan menyebabkan tisu penyimpanan 
berkurangan secara berperingkat - peringkat dan pada masa yang sama anak benih 

akan menghasilkan makanan yang sendiri dari proses fotosintesis. 

2.4 Pertumbuhan dan Pembesaran Anak Benih 

Pertumbuhan anak benih akan bermula dari kemunculan radikal sehingga ke 
bahagian apeks. Batang anak benih akan memanjang (modifikasi batang) secara 
berlebihan untuk mendapatkan keperluan tumbesaran sekiranya faktor-faktor 

percambahan seperti cahaya tidak mencukupi. Dalam tanaman bijirin, pemanjangan 
batang anak benih akan berlaku di dalam mesokotil dan ruas antara benih dan 
koleoptil. Proses percambahan terdapat 2 cara iaitu hipogeal atau epigeal. Biji benih 

padi akan bercambah dengan cara hipogeal. Epikotil akan memanjang dan 

membawa plumul menembusi permukaan medium. Manakala kotiledon pula akan 
kekal di dalam medium tanaman. Rajah 2.2 di bawah menunjukkan perbezaan 

percambahan biji benih melalui cara hipogeal dan epigeal. 

Rajah 2.2 Perbezaan proses pertumbuhan biji benih hipogeal dan epigel 
Sumber : ISTA, 2006 

2.5 Padi Seri Aman (TR8) 

Padi Seri Aman atau nama Iainnya TR8 ialah salah satu varieti padi yang telah 

dikeluarkan oleh Jabatan Pertanian Tuaran. Padi Seri Aman ini merupakan salah 

satu varieti baru di mana hasil tuaian bagi satu hektar boleh mencecah sehingga 5-7 

tan (rujuk Jadual 2.1, Lampiran A2). Oleh itu, dengan cara yang betul ianya boleh 

meningkatkan hasil pengeluaran padi bagi negeri Sabah. Padi TR8 ini dikatakan 

